
	N  01/29/8799-2021

	Նախագծով առաջարկվում է վերանայել Կորոնավիրուսի տնտեսական հետևանքների չեզոքացման 1-ին միջոցառման շրջանակներում տրամադրվող օժանդակության պայմանները՝ նպատակ ունենալով բարձրացնել դրա արդյունավետությունը շահառուների թիրախային ընտրության և վարկային միջոցների նպատակային օգտագործման մեխանիզմների մշակման միջոցով: 
Առաջարկվող կարգավորումների կապակցությամբ հայտնում ենք հետևյալը. 
1.	Նախագծի 1-ին կետով առաջարկվում է Հայաստանի Հանրապետության կառավարության 26.03.2020թ. N 355-Լ որոշման հավելվածը (այսուհետ՝ Հավելված) շարադրել նոր խմբագրությամբ, որի 3.1 կետով կորոնավիրուսի տնտեսական հետևանքների չեզոքացման առաջին միջոցառման տնտեսարվող է դիտարկվել նաև ՀՀ կամ ԱՀ տարածքում գրանցված և ՀՀ էկոնոմիկայի նախարարի 19.09.2013թ. N 874-Ն հրամանով հաստատված հավելվածի «F41 Շենքերի շինարարություն» ոլորտում փաստացի գործունեություն իրականացնող մասնավոր առևտրային կազմակերպությունը, որն իրականացնում է փաստացի կառուցապատման աշխատանքներ ՀՀ Սյունիքի մարզում։
	Այս կապակցությամբ պարզաբանման կարիք ունի, թե ինչով է պայմանավորված որպես միջոցառման շահառու դիտարկելը միայն Սյունիքի մարզում փաստացի կառուցապատման աշխատանքներ իրականացնող կազմակերպություններին, բայց ոչ մյուս ՀՀ մարզերում, քանի որ առաջարկվող փոփոխությամբ անհավասար պայմաններ են ստեղծվում մարզերի միջև:

2.	Նախագծի հավելվածի 4-րդ կետի համաձայն՝ օժանդակությունը տրամադրվում է տնտեսավարողներին՝ ՀՀ կամ ԱՀ տարածքում գործող և լիցենզավորված բանկերից կամ վարկային կազմակերպություններից ստացվող նպատակային վարկերի տոկոսադրույքի սուբսիդավորման ձևով: 
Այս կապակցությամբ լրացուցիչ հիմնավորման կարիք ունի վարկերի տոկոսադրույքների ամբողջական սուբսիդավորումը՝ նկատի ունենալով, որ գործող կարգով վարկերի տոկոսադրույքները ոչ բոլոր դեպքերում են ամբողջությամբ սուբսիդավորվում և տարանջատված են ըստ վարկի նպատակի և դրանց համապատասխան սուբսիդավորվող տոկոսադրույքների մեծությունների:








3.	Նախագծի հավելվածի 11-րդ կետով սահմանվում է, որ օժանդակություն ստացած տնտեսավարողները վարկի ստացման օրվանից 90–օրյա ժամկետում վերակազմակերպվում են բաժնետիրական ընկերության և ֆինանսական կազմակերպություն են ներկայացնում Կորպորատիվ կառավարման պրակտիկայի վերլուծության ամփոփ հաշվետվություն՝ ներառյալ կորպորատիվ կառավարման համակարգի կատարելագործման ծրագիրը և իրականացված աշխատանքները:
Նշվածի համատեքստում նպատակահարմար ենք համարում սահմանել նաև այդ հաշվետվության որևէ ձևաչափ և/կամ այն կազմելու ուղեցույց: Դա թույլ կտա տնտեսավարողներին ցանկության դեպքում ինքնուրույն պատրաստել և ներկայացնել անհրաժեշտ փաստաթղթերը՝ պարտադրված չլինելով դիմելու համապատասխան փորձագետների ծառայություններին (ինչն ինքնին լրացուցիչ ծախսեր է ենթադրում): 

4.	Նախագծի հավելվածի 12-րդ կետի համաձայն՝ սահմանված պայմանները չկատարելու դեպքում տվյալ տնտեսավարողին տրամադրված վարկի տոկոսի սուբսիդավորման գործընթացը դադարեցվում է: Այս կապակցությամբ առաջարկում ենք նույն կետով ամրագրել նաև արդեն իսկ վճարված սուբսիդավորման գումարները վերադարձնելու պարտավորություն, ինչը կնվազեցնի չարաշահումների հնարավորությունները՝ հատկապես self-selection մեխանիզմի կիրառման պարագայում: 

5.	Նախագծին կից հիմնավորման համաձայն՝ Նախագծի ընդունման կապակցությամբ պետական բյուջեից նախատեսվող միջոցներն ընդգրկված են 2021 թվականի ՀՀ պետական բյուջեում, ինչպես նաև 2022-2024 թվականների պետական միջնաժամկետ ծախսերի ծրագրի նախագծում։ 
Այս կապակցությամբ հարկ է նշել, որ ՀՀ էկոնոմիկայի նախարարության կողմից շրջանառվում են նախագծեր ՀՀ 2021թ. պետական բյուջեով կորոնավիրուսի տնտեսական հետևանքների չեզոքացման առաջին միջոցառման համար լրացուցիչ միջոցներ նախատեսելու նպատակով, իսկ ՀՀ էկոնոմիկայի նախարարության կողմից ներկայացված 2022-2024թթ. ՄԺԾԾ նախագծի հայտը, իրավական առումով, հիմք չէ ֆինանսական միջոցներ նախատեսված լինելու համար: Հետևաբար առաջարկում ենք ներկայացնել Նախագծի ընդունման պարագայում վերջինիս ազդեցությունը ՀՀ պետական բյուջեի վրա: Ընդ որում, եթե այն կհանգեցնի ՀՀ պետական բյուջեի ծախսերի ավելացմանը, ապա առաջարկում ենք զերծ մնալ նոր նախաձեռնությունով հանդես գալուց:







6.	Հարկ է նշել, որ կորոնավիրուսի հետևանքով տնտեսության ակտիվության անկման արդյունքում, երբ տնտեսության որոշ ոլորտներ կանգնած էին ֆինանսական ճգնաժամի առջև, ՀՀ կառավարության կողմից օժանդակության մի շարք միջոցառումների շարքում հաստատվել էր նաև առաջին միջոցառումը, որով օժանդակություն էր տրամադրվում առանձին տնտեսավարողներին՝ մեղմելու կորոնավիրուսի տարածման հետևանքով տնտեսավարողների մոտ կանխատեսվող ընթացիկ իրացվելիության հետ կապված ռիսկերը: Այս համատեքստում լրացուցիչ հիմնավորման կարիք ունի առաջարկվող փոփոխությունները կորոնավիրուսի տնտեսական հետևանքների հակազդման ծրագրերի հետ կապելը:
	





Ընդունվել է
Հիմնավորման մեջ կատարվել է համապատասխան լրացում, մասնավորապես նշվել է, որ սույն փոփոխության անհրաժեշտությունը պայմանավորված է Սյունիքի մարզում կառուցապատում իրականացնող տնտեսավարողների կողմից ՀՀ էկոնոմիկայի նախարարություն ներկայացված խնդիրների լուծմամբ՝ մասնավորապես կորոնավիրուսի հետևանքով առաջացած և ռազմական դրության պատճառով առավել ակնհայտ դարձած՝ տնտեսական բնականոն գործունեությանը վերադառնալու և ֆինանսական դժվարությունների հետ կապված։

Ընդունվել է
Հիմնավորման մեջ կատարվել է համապատասխան լրացում, մասնավորապես՝ հաշվի առնելով, որ գործող կարգավորմամբ սուբսիդավորումը իրականացվում է 24-48 ամիսների համար, ինչպես նաև հիմք ընդունելով փոփոխությունների այն տրամաբանությամբ իրականացումը, որի չի հանգեցնի տնտեսավարողների համար գործող պայմանների կտրուկ վատթարացման՝  նախատեսվում է սուբսիդավորման ժամկետի կրճատում, փոխարենը՝ սուբսիդավորման չափի ավելացման հնարավորության ստեղծմամբ, որն ընդհանուր առմամբ կապահովի օժանդակության տրամադրման հավասարակշված մոտեցում։
Ընդունվել է մասնակի
Նշված կետով ներկայացված դրույթի հիմնական մոտեցումները մշակվել են Կորպորատիվ կառավարման կենտրոնի հետ իրականացված աշխատանքների արդյունքում։ Կքննարկվի ներկայացված առաջարկները Որոշման նախագծի 3-րդ կետով սահմանված ՀՀ էկոնոմիկայի նախարարի համապատսխան հրամանում ներառելու հնարավորությունը։


Ընդունվել է




Ընդունվել է մասնակի
Ներկայացվել է պետական բյուջեի վրա կանխատեսվող ծախսի չափը։
Նոր նախաձեռնությամբ Միջոցառման գործող պայմանների վերանայման անհրաժեշտությունը առավելապես պայմանավորված է կորոնավիրուսի հետճգնաժամային ներկայիս պայմաններում սույն միջոցառման շրջանակներում տրամադրվող վարկերի նպատակայնության և արդյունավետության բարձրացմամբ՝ հաշվի առնելով ՀՀ էկոնոմիկայի նախարարության և ՀՀ Կենտրոնական բանկի հետ համատեղ իրականացված վերլուծությունը, ինչպես նաև ՀՀ Պետական եկամուտների կոմիտեի, Միջոցառման գործընկեր հանդիսացող ֆինանսական կազմակերպությունների և Կորպորատիվ կառավարման կենտրոնի կողմից ներկայացված առաջարկությունները։

Ընդունվել է


	2. ՀՀ արդարադատության նախարարություն
	01.07.2021թ.

	
	N  01/27.1/18922-2021

	1․ «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հղում կատարել նաև «Նորմատիվ իրավական ակտերի մասին» օրենքի 37-րդ հոդվածին՝ նկատի ունենալով Նախագծի 2-րդ կետի կարգավորումը:
2. Նախագծի 2-րդ կետով կատարվող փոփոխության համատեքստում անհրաժեշտ է համապատասխան փոփոխություններ կատարել նաև Հայաստանի Հանրապետության կառավարության 2020 թվականի մարտի 31-ի N416-Լ որոշման ողջ տեքստում:

3. Նախագծի 4-րդ կետում անհրաժեշտ է հստակեցնել «միևնույն պայմաններով» ձևակերպումը:


4. Նախագծի 6-րդ կետում «սույն թվականի» բառերն անհրաժեշտ է փոխարինել «2021 թվականի» բառերով:



5. Նախագծով հաստատված հավելվածում կետերի համարակալումն անհրաժեշտ է շտկել, մասնավորապես՝ ապահովել թվերի հաջորդականությունը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	Չի ընդունվել
Նախագծի 2-րդ կետով ուժը կորցրած է ճանաչվում ոչ թե իրավական ակտն ամբողջությամբ, այլ դրա մի քանի կետեր։

Ընդունվել է

[bookmark: _GoBack]Ընդունվել է




       
